
ResearchBib IF-2023: 11.01, ISSN: 3030-3753, Valume 1 Issue 8                                                                               
ISSN: 3030-3753. VOLUME 1, ISSUE 2 

 
 
 

553 

КЕЙС-СТАДИ ТЕХНОЛОГИЯСИ АСОСИДА ТАЛАБАЛАРНИНГ ПЕДАГОГИК 

МАҲОРАТИНИ ШАКЛЛАНТИРИШ 

Юсупова Р.И. 

Доцент.,ЎзДЖТСУ. 

Авезова Г.С. 

Катта ўқитувчи.,ЎзДЖТСУ. 

Казоқов Р.Т. 

Катта ўқитувчи.,ЎзДЖТСУ. 

Абдуллаева С.А. 

Ўқитувчи.,ЎзДЖТСУ. 

https://doi.org/10.5281/zenodo.13996341 

Аннотация. Ушбу мақолада кейс-стади технологияси асосида талабаларнинг 

педагогик маҳоратини шакллантириш хақида фикр юритилган. 

Калит сўзлар: Малакали педагог кадрлар тайёрлаш ҳамда ўрта махсус, касб-ҳунар 

таълими мутахассисларини шундай қадрлар билан билан таъминлаш тизимини янада 

такомиллаштиришга оид чора-тадбирлар тўғрисида қабул қилинган қарори, замонавий 

фикрловчи педагогик кадрлар тайёрлашга таълим жараёнида илғор педагогик услуб 

(“Case-studu” услуби, лойиҳалар услуби ва бошқалар) ва ахборот-коммуникация 

технологиялари, шунингдек, электрон таълим ресурслари ва мультимедиа тақдимотлари. 

FORMATION OF PEDAGOGICAL SKILLS OF STUDENTS BASED ON CASE-STUDY 

TECHNOLOGY 

Abstract. This article discusses the formation of pedagogical skills of students based on 

case-study technology. 

Key words: The decision on measures to further improve the system of training qualified 

pedagogues and providing specialists of secondary special and vocational education with such 

values, advanced pedagogical method ("Case-study" method) in the training process of modern-

thinking pedagogical personnel, style of projects, etc.) and information and communication 

technologies, as well as electronic educational resources and multimedia presentations. 

ФОРМИРОВАНИЕ ПЕДАГОГИЧЕСКИХ НАВЫКОВ СТУДЕНТОВ НА ОСНОВЕ 

КЕЙС-ТЕХНОЛОГИИ 

Аннотация. В статье рассматривается формирование педагогических навыков 

студентов на основе кейс-технологии. 

Ключевые слова: Решение о мерах по дальнейшему совершенствованию системы 

подготовки квалифицированных педагогов и обеспечению специалистов среднего 

специального и профессионального образования такими ценностями, передовой 

педагогический метод (метод «кейс-стади») в процессе подготовки современно мыслящих 

педагогических кадров, стиль проектов и т. д.) и информационно-коммуникационные 

технологии, а также электронные образовательные ресурсы и мультимедийные 

презентации. 

 

Ўзбекистон Республикасининг “Таълим тўғрисидаги”қонуни ва “Кадрлар тайёрлаш 

миллий дастури”да ёшларга таълим тарбия бериш ишларини тубдан ислоҳ қилиш масаласи 

қўйилган. Жумладан, унда: “инсон, унинг ҳар томонлама уйғун камол топиши ва 

фаровонлиги шахс манфаатларини рўёбга чиқариш учун шароитлар яратиш, эскирган 

тафаккур ва ижтимоий хулқ-атворнинг андозаларини ўзгартириш Республикада амалга 

оширилаётган ислоҳотларнинг асосий мақсади ва ҳаракатлантирувчи кучидир” деб 

таъкидланган. 

Бўлғуси тарбиячилар юксак маънавий маданият, юксак ахлоқий сифатларга эга 

бўлган баркамол шахсни тарбиялаш муаммоси сиёсий, иқтисодий, фуқаролик ва 

маънавий-маданий соҳаларда ислоҳотлар жадаллик билан амалга ошириладиган  бугунги 

кунда айниқса, муҳим аҳамиятга эга. Ўзбекистон Республикасида мустақиллик йилларида 

узлуксиз таълим тизимини такомиллаштириш, жаҳон таълими стандартлари даражасида 

шахсга таълим бериш ва ижтимоий самарадорликни ошириш давлат сиёсатининг устувор 

йўналишларидан бири сифатида белгиланди. Жамият маънавиятини юксалтиришга бўлган 

эҳтиёжни қондириш талаби таълим тизимини такомиллаштиришни тақозо этади.     

Юртимизда 2014 йилни  “Соғлом бола йили”деб эълон қилингани ҳаммага маълум.  

Биз фарзандларимизнинг нафақат жисмоний ва маънавий соғлом ўсиши, балки 

уларнинг энг замонавий интеллектуал билимларга эга бўлган, уйғун ривожланган инсонлар 

бўлиб, XXI аср талабларига тўлиқ жавоб берадиган баркамол авлод бўлиб вояга етиши учун 

зарур барча имконият ва шароитларни яратишни ўз олдимизга мақсад қилиб қўйганмиз. Шу 

кунларда ҳукуматимиз томонидан ушбу масала юзасидан қабул қилинган Давлат дастури 

ана шу эзгу мақсадга эришиш йўлида, жами давлат ва нодавлат манбаларини ҳисобга олган 

ҳолда, мавжуд барча ресурс ва имкониятларни сафарбар этишни кўзда тутади. 

Президентимизнинг 2012 йил 28 майдаги “Малакали педагог кадрлар тайёрлаш 

ҳамда ўрта махсус, касб-ҳунар таълими мутахассисларини шундай қадрлар билан билан 

таъминлаш тизимини янада такомиллаштиришга оид чора-тадбирлар тўғрисида” қабул 

қилинган Қарорида замонавий фикрловчи педагогик кадрлар тайёрлашга таълим жараёнида 

илғор педагогик услуб (“Case-studu” услуби, лойиҳалар услуби ва бошқалар) ва ахборот-

коммуникация технологиялари, шунингдек, электрон таълим ресурслари ва мультимедиа 

тақдимотларидан фойдаланишни йўлга қўйишга алоҳида эътибор қаратилишига урғу 

берилган.  

Шу нуқтаи – назардан Олий ўқув юртларида таҳсил олаётганларни  давр техникаси, 

унинг ишлаш технологияси билан қуроллантиришда педагогик технология 

ҳаракатлантирувчи куч бўлиб хизмат қилади. Бу масала таълим ислоҳотлари тўғрисидаги 

ҳужжатларда айниқса, кадрлар тайёрлаш миллий дастурида аниқ қилиб белгиланган.  

Хусусан “Кадрлар тайёрлаш миллий дастурини” рўйбга чиқаришнинг иккинчи 

босқичи (2001-2005 йиллар)да ушбу муаммони тўла ечишга алоҳида эътибор қаратилиб “... 

таълим муассасаларининг модий техника ва ахборот базасини давом эттириш ўқув 

жараёнини юқори сифатли ўқув адабиётлари ва илғор педагогик технологиялар билан 

таъминлаш”ни назарда тутилганлиги бунинг яққол ифодасидир. Мазкур тезис  таълим 

тизимини янгиланиши ва таълим мазмунини   такомиллашуви жараёнида ўқув тарбия 

ишларини янги педагогик технологиялар асосида ташкил қилишни талаб этади. Шу 

муносабат билан биз мазкур  малакавий битирув ишини  “Кейс-стади технологияси 

асосида ўқувчиларнинг педагогик маҳоратини шакллантириш” (Спорт коллежлари 

мисолида) деб номлаб таълим муассасаларининг  ўқув тарбия жараёнини педагогик 

технологиялар билан таъминлаш ва  таълим-тарбия жараёнига илмий ёндашувлар асосида 

ёритишни лозим деб билдик.  Малакавий битирув ишида педагогика  технологияларнинг 

моҳияти, қўллаш зарурияти, педагогик технология принциплари ва таълим-тарбия 

жараёнига илмий ёндашувлар баён этилади. 

Кейс — бирор ташкилотдаги қандайдир аниқ реал вазиятнинг ёзма тавсифидир.  

Ундан фойдаланиш мобайнида ўқувчилардан вазиятни таҳлил қилиш, муаммонинг 

моҳиятини кўриб чиқиш, мумкин бўлган вариантларни таклиф этиш ва улардан энг 

мақбулини танлаш сўралади. 

Бугунги кунда бўлажак педагогларда касбий моҳирлик, ижод,  кўникмаларини ҳосил 

қилиш, муомала маданияти, педагогик техника малакаларини шакллантириш, ўқитувчилик, 

тарбиячилик маҳоратининг дастлабки малакаларини таркиб топтиришни асосий мақсад 

қилиб белгилаш зарурати яққол кўзга ташланмоқда. 

Педагогик технологияларни қўллаш жараёнида талабалар педагогик кузатувчанлик, 

ижодкорлик, илғор педагогик тажрибаларни мустақил ўзлаштиришга ўргатиладилар. 

Ўқиш, ўқитиш, тарбиялаш жараёнида диққатни аниқ тақсимлаш, билим, кўникмалари, 

психик ҳолатларини бошқара олиш ва педагогик техника маданиятини мустақил 

ўзлаштириш малакаларини шакллантиришга эътибор қаратилмоғи даркор.  

Албатта, бу малакаларни шакллантиришда узлуксиз таълим тизимининг турлари, 

айниқса, олий таълим муассасаларининг ўрни беқиёс. Зеро, ушбу илм даргоҳида билим 

олиб, эгалланажак касб-ҳунарга тайёрланаётган ҳар бир мутахассис нафақат ўз ихтисослиги 

бўйича маълумотларга эга бўлади, балки педагогик -психологик тайёргарликни қўлга 

киритиб, маънавий ва жисмоний жиҳатдан камол топади, ижтимоий – иқтисодий 

тараққиётда фаол иштирокчи бўлиб вояга етади. Ўзининг ақл – заковати, илмий салоҳияти, 

маънавияти, маданияти билан миллий истиқлол ғояларини мустаҳкамлашда, озод ва обод 

Ватанни қуришда ёниб яшайдиган шахс бўлиб шаклланади ва таълим ислоҳотлари 

ҳужжатларида белгиланган вазифаларини бажаришга ўз ҳиссасини қўшади.  

